
Bosna i Hercegovina

Federacija Bosne i Hercegovine

Srednjobosanski kanton/Kanton Središnja Bosna

KANTONALNI SUD NOVI TRAVNIK

Broj: 06 0 K 001001 08 K

Novi Travnik, 19.02.2009.godine
Nakon vijećanja i glasanja sud donosi, a predsjednik vijeća  u prisustvu optuženog, a u otsustvu uredno obaviještenog Kantonalnog tužioca i branioca optuženog, javno  objavljuje slijedeću

U IME FEDERACIJE BOSNE I HERCEGOVINE!

P R E S U D U

Optuženi: RIDŽIĆ SENAD, ostale generalije kao u spisu

K R I V   J E 

Što je:

Dana 06.06.2008.g. oko 01,30 sati, nakon što se u mjestu Karaula, općina Travnik, konzumirajući alkohol, doveo u srednje pijano stanje sa koncentracijom alkohola u krvi od 1,82 promila, protivno odredbama člana 43 i 174 Zakona o osnovama bezbjednosti saobraćaja na putevima BiH, vozilom marke „Seat Teera“, reg. oznaka 394-T-619 sa saputnicima u vozilu oštećenima Goran Ahmetom i Kulaš Faikom, se uključio u javni promet na lokalnu cestu Karaula – Turbe, zbog čega u uvjetima noćne vožnje, uskog kolovoza i konfiguracije puta, svjestan da time može izazvati opasnost za sudionike u saobraćaju, olako držeći da će tu opasnost izbjeći ili spriječiti, pa je usljed toga u mjestu Čosići – naselje Okrugli Grm, vozeći neprilagođenom brzinom od 50 km/h, pri ulasku u desnu krivinu, bez pokušaja kočenja i zaustavljanja vozilom prešao na lijevu stranu kolovoza i preko proširenja puta i nastavio pravolinijsko kretanje i sletio u korito rijeke Lašve na dubinu od 3 metra, usljed kog udara i pada je saputnik u vozilu Kulaš Faik zadobio teške tjelesne povrede opasne po život u vidu prijeloma prvog i drugog vratnog pršljena sa razdorom i nagnječenjem centralnog nervnog sistema i proboja koštanih ulomaka u tkivo produžene moždine i vratnog dijela moždine, te oštećenja važnih vitalnih centara, usljed kojih povreda je na licu mjesta preminuo, a Goran Ahmet teške tjelesne povrede u vidu prijeloma acetabuluma.
Čime je počinio krivično djelo teško krivično djelo protiv sigurnosti javnog prometa iz čl. 336 st. 4 u vezi sa čl. 332 st. 3 KZ FBiH, za koje mu sud na osnovu citiranog zakonskog propisa, uz primjenu člana 60 stav 2 i člana 62 istog zakona, kao i člana 300 ZKP FBiH izriče
USLOVNU OSUDU

Kojom mu utvrđuje kaznu zatvora u trajanju od 1 (jedne) godine i istovremeno određuje da se ova kazna neće izvršiti ako optuženi u roku od 2 (dvije) godine i 6 (šest) mjeseci ne počini novo krivično djelo.

Na temelju odredbi člana 77 KZ FBiH optuženom se izriče sigurnosna mjera zabrane upravljanja motornim vozilom „B“ kategorije u trajanju od 6 (šest) mjeseci.

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka u ukupnom iznosu od 740,00 (sedamstotinačetrdeset) KM i da plati sudu paušal u iznosu od 100,00 (stotinu) KM.

